
Shri Lakshmi SuprabhAtam

ஶ்ரீலக்ஷ்மீஸுப்ரபா⁴தம்

மாத: ப்ரஸந்நவத³நாம்பு³ஜநிர்ஜிதாப்³ஜே
க்ஷீராப்³தி⁴ஜே ஸகலலோகபவித்ரமூர்தே ।
ஆர்தப்ரபந்நஜநவந்தி³தபாத³பத்³மே
ஶ்ரீதே³வி லக்ஷ்மி ப⁴வதாத்தவ ஸுப்ரபா⁴தம் ॥ 1॥
ஸத்³யோவிகாஸி குஸுமேஷு ஸுக³ந்த⁴மத்தா:
கா³யந்தி மாதரமிதம் ப்⁴ரமரா யஶஸ்தே ।
தந்மஞ்ஜுநாத³பரிபோ³தி⁴ததி³வ்யதே³வி
ஶ்ரீதே³வி லக்ஷ்மி ப⁴வதாத்தவ ஸுப்ரபா⁴தம் ॥ 2॥
ஸ்நாத்வாமல:ஸுரக³ஜ:ஸுரதீ³ர்கி⁴காயாம்
ஶுண்டோ³த்³த்⁴ரு’தாப்³ஜவிலஸத்³வத³நேந தூர்ணம் ।
ஸந்திஷ்ட²தே க்³ரு’ஹமுகே² தவ ப⁴க்தவர்ய:
ஶ்ரீதே³வி லக்ஷ்மி ப⁴வதாத்தவ ஸுப்ரபா⁴தம் ॥ 3॥
ஶோபா⁴ம் தவைவ வத³நஸ்ய ஸதா³ நவீநாம்
ஸம்ப்ராப்ய பா⁴நுரிஹ லோகதம:ப்ரஹந்தா ।
ப்ராசீம் தி³ஶம் ப⁴ஜதி ஸோऽபி தவைவ ப⁴க்த:
ஶ்ரீதே³வி லக்ஷ்மி ப⁴வதாத்தவ ஸுப்ரபா⁴தம் ॥ 4॥
பத்³மாநி ஸந்தி ருசிராணி மநோஹராணி
வாயுஸ்ததா² வஹதி மந்த³க³தி: ப்ரபா⁴தே ।
சேதோஹரீஹ ஸுஷமா ப்ரக்ரு’தேஸ்தவேயம்
ஶ்ரீதே³வி லக்ஷ்மி ப⁴வதாத்தவ ஸுப்ரபா⁴தம் ॥ 5॥
பூர்வாத்³ரிஸாநுஶிக²ராத் ஸமதி⁴ஷ்டி²தோऽயம்
பா⁴நு:க்ஷணம் லஸதி தே³வி மஹாப்ரகாஶ: ।
த்வந்மூர்திராஜீதகிரீடமணிப்ரகாஶ:

ஶ்ரீதே³வி லக்ஷ்மி ப⁴வதாத்தவ ஸுப்ரபா⁴தம் ॥ 6॥

த்வத்³த³ர்ஶநார்த²மபி⁴யாந்தி ஸுரேந்த்³ரமுக்²யா:
தே³வாஸ்த்வதீ³யபத³பங்கஜத³த்தசித்தா: ।
ஆயோஜ்ய தாந் லஸஸி கர்மசயே த்வமேவ
ஶ்ரீதே³வி லக்ஷ்மி ப⁴வதாத்தவ ஸுப்ரபா⁴தம் ॥ 7॥
ப்ரத்யக்³ரபுஷ்பநிசயம் ஸ்வகரைர்க்³ரு’ஹீத்வா
த்வத்பூஜநாய மநுஜா த்⁴ரு’தஶுப்⁴ரவஸ்த்ரா: ।
ஆயாந்தி மந்தி³ரமிதஸ்தவ ப⁴க்தியுக்தா:
ஶ்ரீதே³வி லக்ஷ்மி ப⁴வதாத்தவ ஸுப்ரபா⁴தம் ॥ 8॥
பத்³மப்ரியே ருசிரபத்³மமுகி²ஸ்மிதாஸி
பத்³மாலயே விஜிதபத்³மவிபே⁴த்ரி தந்வி ।
த்வம் பாஹி நூநமநிஶம் ஜநதாம் ப⁴யார்தே:
ஶ்ரீதே³வி லக்ஷ்மி ப⁴வதாத்தவ ஸுப்ரபா⁴தம் ॥ 9॥
அம்ப³ த்வமேவ ஜக³தாம் ப்ரதிமா ரிரிக்ஷு:
நித்யோऽர்பிதா லஸஸி ஶாஶ்வதத⁴ர்மகோ³ப்த்ரீ ।
த்வாமாஶ்ரிதா ஜஹதி து:³க²சயம் ஹி ப⁴க்தா:
ஶ்ரீதே³வி லக்ஷ்மி ப⁴வதாத்தவ ஸுப்ரபா⁴தம் ॥ 10॥
மாதர்மதீ³யஹ்ரு’த³யே ஸத³யம் வஸாநா
மஜ்ஜீவநம் ஹி குரு ஸார்த²கமாத்மதீ³த்யா ।
த்வாமாஶ்ரிதோ ப⁴வதி நைவ விபத்³ப⁴யார்த:
ஶ்ரீதே³வி லக்ஷ்மி ப⁴வதாத்தவ ஸுப்ரபா⁴தம் ॥ 11॥
த்வம் ஶ்ரீஹரேர்ஹ்ரு’த³யமேவ ஸதா³ऽऽஶ்ரிதாஸி
ப்ரீதிம் ததோ வஹஸி லோகஶுபா⁴ய மாத: ।
தத்ப்ரேமமூர்திரப⁴யம் ஸத³யம் தநோஷி
ஶ்ரீதே³வி லக்ஷ்மி ப⁴வதாத்தவ ஸுப்ரபா⁴தம் ॥ 12॥
ப்ரேமப்ரபு²ல்லநயநாந்தநரீக்ஷணேந
ஶ்ரீமந் தநோஷி ஜக³தாம் த³யயா த³யாப்³தே⁴ ।
வாத்ஸல்யமூர்திரஸி ஸந்தத லோகமாதா
ஶ்ரீதே³வி லக்ஷ்மி ப⁴வதாத்தவ ஸுப்ரபா⁴தம் ॥ 13॥
த்வந்நேத்ரபா⁴நுஸுவிகாஸிதபத்³மதல்போ
பா⁴நுஶ்சகாஸ்தி க³க³நே ஸதத ப்ரகாஶ: ।

நித்யம் ந ப⁴க்தவலிநீ ஜலமத்⁴யபா⁴கே³
ஶ்ரீதே³வி லக்ஷ்மி ப⁴வதாத்தவ ஸுப்ரபா⁴தம் ॥ 14॥
மந்த³ஸ்மிதாங்குரவிபா⁴ கமநீயஶோப: ⁴
சந்த்³ரோ விபா⁴தி ருசிரோ நப⁴ஸி ப்ரதீ³ப்த: ।
த்வந்மந்த³ஹாஸ இவ பா⁴தி ஹி சந்த்³ரிகேயம்
ஶ்ரீதே³வி லக்ஷ்மி ப⁴வதாத்தவ ஸுப்ரபா⁴தம் ॥ 15॥
த்வந்நிர்மலேஷு ஹ்ரு’த³யேஷு ஸதை³வ ரூடா⁴
தத்ஸம்பத³ம் ச ஸததம் த்³விகு³ணாம் கரோஷி ।
ஸம்பந்நதா த்வமஸி மங்க³ளதே³வி மாத:
ஶ்ரீதே³வி லக்ஷ்மி ப⁴வதாத்தவ ஸுப்ரபா⁴தம் ॥ 16॥
ஆஜந்மந:ஸகலலோகவிஶிஷ்டவாஞ்சா:²
ஸம்பூர்ய மோக்ஷமபி தே³வி த்வமேவ த³த்ஸே ।
த்வாமாஶ்ரிதோऽஸ்மி வரதா³யிநி லோகமாத:
ஶ்ரீதே³வி லக்ஷ்மி ப⁴வதாத்தவ ஸுப்ரபா⁴தம் ॥ 17॥
நாராயணஸ்ய பரிபூர்ணமஹத்ஸ்வரூபே
நாராயணி ப்ரியதரே குரு மாந்த்ரிதார்த²ம் ।
த்வம் ஶ்ரீஹரிப்ரியதமாஸி ததீ³யசித்தா
ஶ்ரீதே³வி லக்ஷ்மி ப⁴வதாத்தவ ஸுப்ரபா⁴தம் ॥ 18॥
நேத்ராஞ்சலப்ரணயவர்ஷணமத்தசித்தோ
நாராயணஸ்தவ ஸதா³ ரமதே ஹ்ரு’த³ப்³ஜே ।
தத்ப்ரேமமூர்திரஸி தே³வி ஸதை³வ மாத:
ஶ்ரீதே³வி லக்ஷ்மி ப⁴வதாத்தவ ஸுப்ரபா⁴தம் ॥ 19॥
பஶ்யாத்ர தே³வி முநிலோகமவிப்ரபந்நம்
ஶ்ரீஸூக்தமந்த்ரஜபகோடிபவித்ரசித்தம் ।
பாயாத்தமுக்³ரதபஸம் தவ ப⁴க்திபூதம்
ஶ்ரீதே³வி லக்ஷ்மி ப⁴வதாத்தவ ஸுப்ரபா⁴தம் ॥ 20॥
ப்ரு’த்²வீ-ஜலம்-தபந-வாயு-நபா⁴ம்ஸி சாபி
த்வாமாஶ்ரிதாநி க²லு கர்ம ஸுஶக்திகாநி ।
ஸர்வம் தவைவ மஹிமேதி ஶ்ருதி ஸமித்தே
ஶ்ரீதே³வி லக்ஷ்மி ஸததம் ப⁴வதாத் ப்ரபா⁴தம் ॥ 21॥

ஶ்ருத்யந்தமூர்த்மிநதமாநஸபத்³மபூகே³
பு²ல்லாரவிந்த³நிசயே ச ஶிஶோஶ்ச ஹாஸே ।
த்வம் நிர்மலே வஸஸி தே³வி ஸதை³வ சித்தே
ஶ்ரீதே³வி லக்ஷ்மி ப⁴வதாத்தவ ஸுப்ரபா⁴தம் ॥ 22॥
லக்ஷ்மி ஸ்வயம் வஸஸி ஶுத்³த⁴த⁴நேऽத்ர லோகே
தா⁴ந்யே ததை²வ விஜயே ஸ்வபராக்ரமாப்தே ।
ஜ்ஞாநே ச ஶாந்திஸஹிதே பரிபூர்ணரூபே
ஶ்ரீதே³வி லக்ஷ்மி ப⁴வதாத்தவ ஸுப்ரபா⁴தம் ॥ 23॥
ஸாயந்தநே வஸஸி நிர்மலகோ³ஸமூஹே
வத்ஸப்ரியே ஶிஶுஷு தோ³ஹநகர்மஸக்தே ।
து³க்³தே⁴ऽபிகோ³ரிஹஸதா பரிபோஷரூபா
ஶ்ரீதே³வி லக்ஷ்மி ப⁴வதாத்தவ ஸுப்ரபா⁴தம் ॥ 24॥
த்வம் பர்வதேஷு பரிரம்யஶிகி²ஸ்த²லேஷு
புஷ்பாதி³கேஷு நிபி³டே³ஷு வநஸ்த²லேஷு ।
மந்தா³கிநீஷு தடிநீஷு ஜலஸ்த²லேஷு
ஶ்ரீதே³வி லக்ஷ்மி ப⁴வதாத்தவ ஸுப்ரபா⁴தம் ॥ 25॥
ப்ராணாதி³ஸம்யமபரேஷு ஸதா³ஹ்ரு’த³ந்தே
நாராயணஸ்ப்ரு’திபரேஷு ச மாநவேஷு ।
மாத:ஸதா³லஸஸி போ³த⁴மஹத்ஸ்வரூபா
ஶ்ரீதே³வி லக்ஷ்மி ப⁴வதாத்தவ ஸுப்ரபா⁴தம் ॥ 26॥
த்வாமாஶ்ரிதோ ஜக³தி புண்யப²லம் ஸமஸ்தம்
ஸம்ப்ராப்நுதே தத³நுமோக்ஷபத³ம் ததா²ந்தே ।
த்வாமாஶ்ரிதஶ்ச மது⁴ஸூத³நமாஶ்ரித:ஸந்
ஶ்ரீதே³வி லக்ஷ்மி ப⁴வதாத்தவ ஸுப்ரபா⁴தம் ॥ 27॥
ஸம்ப்ரத்யஹோ மநுஜபு³த்³தி⁴ரதீவ து³ஷ்டா
ஸம்பத்ப²லாய குருதே க²லு து³ஷ்டயத்நா ।
ஸம்ஸ்கார்ய தாஞ்ச ஜநநீவ ஸமுத்³த⁴ரேஸ்த்வம்
ஶ்ரீதே³வி லக்ஷ்மி ப⁴வதாத்தவ ஸுப்ரபா⁴தம் ॥ 28॥
ந த்வாம் விநா மநுஜஜந்மப²லம் ஜக³த்யாம்

ஸம்ப்ராப்நுயாம் ஹி ஸகலம் விகலா ஸ்வஶக்த்யா । (ஸம்ப்ராப்நுயாம் ஹி ஸகலாநி
ஸதா³)
தஸ்மாத்த்வமேவ பரிபாஹி த³யாம் குருஷ்வ
ஶ்ரீதே³வி லக்ஷ்மி ப⁴வதாத்தவ ஸுப்ரபா⁴தம் ॥ 29॥
மது⁴மத²நகடாக்ஷப்ரேமபா⁴ண்டா³ரரூபா
ஸகலவிமலஸம்பத்³வ்ரு’த்³தி⁴ரூபா ச லக்ஷ்மீ: ।
லஸது மம ஹ்ரு’த³ப்³ஜே பூர்ணபோ³தா⁴த்மநா ஸா
தி³ஶது ச பு⁴வி ஸர்வம் யோக்³யமாத்யந்திகம் ச ॥ 30॥
ௐ ஶாந்தி: ஶாந்தி: ஶாந்தி: ।
NA, PSA Easwaran

